
MUAMMOLI O‘QITISH ASOSIDA 
KICHIK MAKTAB YOSHIDAGI 

O‘QUVCHILARNING IJODIY 
KOMPETENSIYALARINI 

RIVOJLANTIRISH

Giyasova Shaxnoza Abdurafikovna
Samarqand davlat pedagogika instituti Pedagogika kafedrasi o‘qituvchisi
ORCID: 0009-0001-8943-2007
Annotatsiya: Mazkur maqolada boshlang‘ich sinf o‘quvchilarida ijodiy qobiliyatlarni rivojlantirishda muammoli ta’limdan 
foydalanishning pedagogik imkoniyatlari yoritilgan. Muammoli ta’limning mazmun-mohiyati, uni boshlang‘ich ta’lim jara
yonida qo‘llash shakllari hamda usullari tahlil qilingan. Shuningdek, muammoli vaziyatlar, muammoli savollar va top-
shiriqlar orqali o‘quvchilarning mustaqil fikrlashi, ijodiy faolligi hamda bilishga bo‘lgan qiziqishini oshirish yo‘llari ko‘rsatib 
berilgan.

Kalit so‘zlar: boshlang‘ich ta’lim, ijodiy qobiliyat, muammoli ta’lim, muammoli vaziyat, ijodiy fikrlash, pedagogik texnologi-
yalar.
Abstract: This article explores the pedagogical potential of using problem-based learning to develop the creative abilities 
of primary school students. The study examines the essence of problem-based learning and analyzes the forms and 
methods of its application in primary education. Particular attention is given to the creation of problem situations and 
the use of problem-based questions and tasks aimed at fostering independent thinking, creative activity, and cognitive 
interest among students. The paper also highlights the impact of problem-based learning on improving lesson effective-
ness and enhancing the thinking processes of young learners.

Key words: primary education, creative abilities, problem-based learning, problem situations, creative thinking, peda-
gogical technologies.
Аннотация: В данной статье раскрываются педагогические возможности использования проблемного обучения 
в развитии творческих способностей учащихся начальных классов. Проанализированы сущность проблемного 
обучения, а также формы и методы его применения в образовательном процессе начальной школы. Особое 
внимание уделено созданию проблемных ситуаций, использованию проблемных вопросов и заданий, направ-
ленных на развитие самостоятельного мышления, творческой активности и познавательного интереса учащихся. 
Показано влияние проблемного обучения на повышение эффективности учебного процесса и изменения в мыс-
лительной деятельности младших школьников.

Ключевые слова: начальное образование, творческие способности, проблемное обучение, проблемная ситу-
ация, творческое мышление, педагогические технологии.

KIRISH
O‘quvchi shaxsini rivojlantirishga yo‘naltirilgan ta’lim jarayonida uning aqliy, intellektual, ijodiy xususiyat-

lari namoyon bo‘ladi. Bu borada, ayniqsa, boshlang‘ich sinf o‘quvchilarining ta’lim jarayonida ijodiy qobiliyatini 
shakllantirish imkoniyatlari kengroq bo‘lib hisoblanadi. Chunki boshlang‘ich ta’limda o‘quvchilarning aqliy qobili-
yati, diqqati, fikrlash darajasi faol rivojlanadi. Umumiy o‘rta ta’lim maktablari o‘quvchilarida ijodiy qobiliyatlarni 
shakllantirish o‘ta dolzarb masala bo‘lib hisoblanadi. Chunki kelajakda mamlakatimizning tayanchi bo‘lgan 
yoshlarni har tomonlama kamol toptirishimiz, aql-zakovatlarini o‘stirishimiz ko‘p jihatdan maktab tarbiyalanuv
chilari bilan olib borayotgan ishlarimiz, tadbirlarimizga bog‘liq. Shu jihatdan, bugungi kunda umumiy o‘rta ta’lim 
maktablari o‘quvchilarini tarbiyalash jarayoni Pedagogika fani konsepsiyasi talablaridan kelib chiqqan holda 
yondashishni talab qiladi.

MAVZUGA OID ADABIYOTLAR SHARHI
Sharq mutafakkirlari ham o‘zlarining didaktik asarlarida yosh avlodga puxta va mustahkam bilim berishda 

ularning ijodiy qobiliyatini rivojlantirishda, aqliy qobiliyati, ilmiy salohiyati, iste’dodi va salohiyatini takomillash
tirishga e’tibor berganlar. Masalan, buyuk Jaloliddin Davoniy insonning aqliy qobiliyati, ilmiy o‘quvi, iste’dodi va 
salohiyatini tarbiyalashda quyidagilarga e’tibor beradi:

•	 Birinchisi – zukkolik. Zukkolikni tarkib toptirish uchun insonda natijaga erishishda tajriba va harakatchanlik 
talab etiladi;

•	 Ikkinchisi – fahm tezligi. Fahm tezligini tarbiyalashda inson diqqatini zarur va muhim narsalarga, ya’ni hal 
etilayotgan masalalarning ichidan eng muhimini ajratib olish qobiliyati;

•	 Uchinchisi – zehn o‘tkirligi. Hal etilayotgan muammoni qiyinchiliksiz, oson yo‘l bilan hal etish;

•	 To‘rtinchisi – bilimlarni tez egallash qobiliyati. Bunda bilimlarni egallashda butun diqqatini o‘rganilayotgan 
muammoga qaratish va uni o‘zlashtirib olishga erishish;

•	 Beshinchisi – qo‘yilgan muammoni tez anglab olishga butun diqqatini qaratish;

•	 Oltinchisi – o‘rganilgan bilimlarni esda saqlash qobiliyati;

•	 Yettinchisi – xotirani mustahkamlash qobiliyati [2].

Ko‘rinib turibdiki, yuqoridagi ijodiy qobiliyatni rivojlantirishga qaratilgan barcha ishlar faoliyatni ijodkorlikka 
yo‘naltiradigan ilmiy bilish masalalari bilan bog‘liq ekan. O‘quvchilarda ijodiy qobiliyatni rivojlantirish tizimli, 
maqsadga muvofiq, yangicha yondashuv asosida samarali natijalarga erishish mumkin. O‘quvchilarda ijodiy 
qobiliyatni rivojlantirishda ta’limni insonparvarlashtirish, shuningdek, differensial yondashuv, ta’lim jarayonini 
texnologiyalashtirish va o‘z-o‘zini anglash, ta’limda tarixiy tajribalardan foydalanish kabilar muhim ahamiyat 
kasb etadi. Boshlang‘ich ta’limda o‘quvchilarda ijodiy qobiliyatni rivojlantirish o‘ziga xos psixologik-pedagogik 
xususiyatga ega bo‘lib, bular o‘quvchilarning aqliy faoliyatini rivojlantirish bilan bog‘liq holda muammoli vazi-
yatlar yaratish, mashg‘ulotlarga maqsadli yondashuv, o‘quvchilarning qobiliyati, qiziqishi, xohish va istaklarini 
hisobga olish, axloqiy-estetik hissiyotini tarbiyalash, bilimlar tizimini, malaka va ko‘nikmalarini faoliyatning turli 
shakl va metodlarini egallab olishga yo‘naltiriladi.

Zamonaviy boshlang‘ich sinf o‘qituvchisining bugungi kundagi asosiy vazifasi o‘quvchi shaxsining tafakkur 
va fikrlash jarayonlarining o‘ziga xos tomonlarini ochishga, ijodiy qobiliyatini shakllantirishga, uni o‘stirish yo‘lla-
rini topishga qaratilgan. Oxirgi yillardagi fan kashfiyotlari shuni ko‘rsatadiki, fikrlash jarayonlarini sinf sharoitida 
va sinfdan tashqari paytlarda ham o‘stirish, bunga qisqa, qulay yo‘llar bilan erishish mumkin. Mustaqil rivojla
nayotgan, erkin demokratik davlat qurilishiga o‘z hissasini qo‘sha oladigan, analitik va tanqidiy mushohada 
qilish qobiliyatiga ega, fikrlash jarayonida yangilik, noyoblik, qaytarilmaslik elementlarini o‘zida mujassam-
lashtirgan tafakkur egasini, ijodiy parvoz, yangiliklarni kashf etishga har tomonlama qodir shaxsni shakllantirish 
o‘ta dolzarb masaladir. Bu muammoning yechimini topishda ta’lim jarayonida ijodiy qobiliyatni shakllantirish 
metodlaridan foydalanish muhim ahamiyat kasb etadi.

Shuni alohida ta’kidlash lozimki, har qanday ish uslubi joriy etilganda ham, o‘quvchi shaxsi, uning bilimga 
intilishi, mustaqil mushohada qilishi, ijodiy fikrlash imkoniyatlari asosiy muammo bo‘lib qolaveradi. Bugungi 
kunda ta’lim-tarbiya mazmuni yangilanib bormoqda, ya’ni “ijodiy qobiliyat” kategoriyasining keng talqin qilini
shiga ehtiyoj tug‘ilmoqda. Bu esa, o‘z navbatida, mustaqilligimizni his eta oladigan, o‘zligini anglab yetadigan 
fuqarolarni tarbiyalash, jamiyat, davlat va oila oldidagi mas’uliyatni anglaydigan yetuk, aqlli, intellektual, kreativ 
fikrlaydigan shaxsni shakllantirish kabi vazifalarni qo‘yadi. O‘zbek olimasi V. Karimova ta’kidlashicha: “Qobili-
yatlar – shaxsdagi shunday individual, turg‘un sifatlarki, ular odamning turli xil faoliyatdagi ko‘rsatkichlari, 
yutuqlarini ta’minlaydi. Muammoli ta’limning asosiy maqsadi – Kadrlar tayyorlash milliy dasturining sifat bosqichi 
talablari asosida bilim oluvchilarning mustaqilligi va faolligini oshirish, tafakkurini rivojlantirish, o‘zlashtirish nati-
jasida bilimlarni amaliyotga tatbiq etilishini kuchaytirishdan iborat”.

Mazkur yondashuvdan kelib chiqib aytish mumkinki, qobiliyat shaxs taraqqiyotining dinamik ko‘rsatkichi 
sifatida ta’lim jarayonida alohida ahamiyat kasb etadi. Ayniqsa, muammoli ta’lim sharoitida o‘quvchilarning 
mustaqil fikrlashi, ijodiy yondashuvi va amaliy faoliyatga tayyorligi qobiliyatlarning rivojlanish darajasi bilan 
bevosita bog‘liqdir. Shuning uchun zamonaviy ta’lim tizimida nafaqat bilim berish, balki o‘quvchilarning indi-
vidual qobiliyatlarini aniqlash va rivojlantirish ustuvor vazifa sifatida qaralishi maqsadga muvofiqdir. Demak, 
muayyan mavzuni muammo shaklida olib chiqish yo‘li bilan egallanadigan bilim, ko‘nikma va malakalar yig‘in-
disi muammoli ta’lim deyiladi.

TADQIQOT METODOLOGIYASI
Mazkur tadqiqotda ma’lumotlar yig‘ish jarayonida kuzatish, suhbat, pedagogik tajriba va diagnostik 

topshiriqlar usullaridan foydalanildi. Boshlang‘ich sinf o‘quvchilarining ijodiy qobiliyatlarini aniqlash maqsadida 
muammoli vaziyatlarga asoslangan topshiriqlar ishlab chiqildi va ular orqali o‘quvchilarning mustaqil fikrlashi, 
tahlil qilish hamda ijodiy yondashuvi o‘rganildi. Shuningdek, o‘qituvchilar bilan o‘tkazilgan suhbatlar orqali 
muammoli ta’limni qo‘llash tajribalari tahlil qilindi. Olingan ma’lumotlar qiyosiy tahlil, sifat va miqdoriy tahlil usul-
lari asosida qayta ishlanib, natijalar umumlashtirildi. Tadqiqot davomida o‘quvchilarning faoliyatidagi o‘zgar-
ishlar dinamikasi kuzatilib, muammoli ta’limning samaradorligi aniqlashda statistik va tavsifiy tahlil usullaridan 
foydalanildi.

TAHLIL VA NATIJALAR
Muammoli ta’lim quyidagicha amalga oshiriladi:

1.	 Muammo

2.	 Muammoli savol

3.	 Muammoli vazifa

4.	 Muammoli topshiriq

5.	 Muammoli vaziyat.

Muammoning o‘zi yunoncha “problem” so‘zidan olingan bo‘lib, vazifa, topshiriq degan ma’nolarni anglatadi. 
Muammoli vaziyat – subyektning psixologik holatini ifodalab, muammo bilan duch kelganda aqliy qiyinchilikning 
paydo bo‘lishi, uni zudlik bilan hal qilishga halaqit beradigan yangi bilim va harakat usullarini izlash, ularni topib 
hosil bo‘lgan qiyinchiliklarni bartaraf etishni ta’minlaydi. Bu esa muammoga psixologik jihatdan yondashishni 
talab etadi.

Masalan, o‘quvchilarning yosh xususiyati va bilim saviyasidan kelib chiqqan holda muammoli vaziyatlar 
yaratishning quyidagi usullaridan foydalanish mumkin:

Ona tili darsligida berilgan mavzularni qiyoslab o‘rgatish orqali muammoli vaziyat yaratish

Chunonchi, o‘rganilayotgan har bir mavzu o‘quvchilardan tovushlar, so‘zlar va gaplarni qiyoslashni, shu 
asosda umumlashmalar hosil qilishni talab etadi. Bu ham o‘z-o‘zidan ravshanki, muammoli vaziyatni yuzaga 
keltiradi, o‘quvchilarda “Nima uchun?” degan savolga javob izlashga ehtiyoj tug‘iladi. Masalan, “unli va undosh 
tovushlar” mavzusi o‘rganilayotganda o‘quvchi avval unli va undosh tovushlarni to‘g‘ri nomlashni, keyin qiyos
lashni, unli va undoshlar ishtirokida so‘zlar, so‘zlardan esa gaplar hosil qilishni, ularning bir-biridan farqlarini 
aniqlashni talab etadi [3].

Muammoli savollar berish orqali muammoli vaziyat yaratish

O‘qituvchi dars mashg‘ulotini muammoli savolni o‘rtaga tashlash bilan boshlaydi:
1.	 Unli va undosh tovushlarni alohida aytib ko‘ring. Ularni talaffuz qilishda qanday farqni sezyapsiz?
2.	 Oltita unli va harf ishtirok etgan so‘z yozing. Ulardagi unlini boshqa unli bilan almashtirib ko‘ring, qanday 

o‘zgarishlarni sezyapsiz?
3.	 Undosh tovushlarni talaffuz etib ko‘ring. Shovqin ovozdan hosil bo‘lgan undoshlarni alohida, faqat 

shovqindan hosil bo‘lgan undoshlarni alohida yozing. Agar topshiriqlarni bajarishda yangi qiyinchilik 
tug‘ilsa, namuna ko‘rsatiladi.

Ramziy tasvirlar orqali muammoli vaziyatlar yaratish

Muammoli vaziyat yaratishning bu usulida ramziy tasvirlardan foydalaniladi. Masalan, “O‘zbekiston qovun-
lari” rasmlari va nomini berib, mavzu asosida matn yaratish topshirilishi mumkin.

Muammoli vaziyat yaratishda til hodisalarini guruhlash, ajratish ham muhim ahamiyat kasb etadi. Ayniqsa, 
so‘zlarni muayyan guruhlarga birlashtirib, umumiy ma’noli so‘zning xususiy ma’nosini yoki xususiy ma’noli 
so‘zlarning umumiy ma’nosini topishni talab qilish muammoli vaziyat yaratish imkonini beradi. Masalan, o‘quv 
qurollari, mevalar, sabzavotlar, daraxtlar va gullarning o‘nlab, hatto yuzlab uyadoshlari borki, o‘qituvchi umumiy 
ma’noli so‘zni o‘quvchi hukmiga havola etadi va qolgan so‘zlarni topishni o‘quvchilarga topshiradi:

1.	 Sabzavotlar: sabzi, piyoz, karam…

2.	 O‘quv qurollari: kitob, daftar, qalam va hokazolar.

Ijodkorlik faoliyatini rivojlantirishda ta’limning bilishga oid qiziqishlarini rivojlantirishga qaratilgan motivat-
sion-qiziqarli tomonlariga ham ko‘proq e’tibor berilishi lozim. O‘quvchilar bilan olib boriladigan ishlarning xarak-
terli xususiyati ularning psixikasining zaif tomonlariga sustlik bilan moslashish emas, balki o‘quvchilar maksimal 
darajada faollashishi uchun ularning aqliy rivojlanishiga faol ta’sir ko‘rsatish tamoyili bo‘lmog‘i kerak. Tarbiyachi 
va o‘qituvchilar ayrim bolalar qobiliyati o‘rtacha ekanligi yoki qobiliyatsizligi, hatto mukammal emasligi haqida 
paydo bo‘lgan tasavvurni sezdirmasliklari lozim. Bunday o‘quvchilar o‘zlari tobora tezlashib va murakkablashib 
borayotgan ta’lim jarayoniga asta-sekinlik bilan moslashib boradilar.

Ko‘rinib turibdiki, yuqoridagi ijodiy qobiliyatni rivojlantirishga qaratilgan barcha ishlar faoliyatni ijodkorlikka 
yo‘naltiradigan ilmiy bilish masalalari bilan bog‘liq ekan. O‘quvchilarda ijodiy qobiliyatni rivojlantirish tizimli, 
maqsadga muvofiq, yangicha yondashuv asosida samarali natijalarga erishish mumkin. O‘quvchilarda ijodiy 
qobiliyatni rivojlantirishda ta’limni insonparvarlashtirish, shuningdek, differensial yondashuv, ta’lim jarayonini 
texnologiyalashtirish va o‘z-o‘zini anglash, ta’limda tarixiy tajribalardan foydalanish kabilar muhim ahamiyat 
kasb etadi. Boshlang‘ich ta’limda o‘quvchilarda ijodiy qobiliyatni rivojlantirish o‘ziga xos psixologik-pedagogik 
xususiyatga ega bo‘lib, bu o‘quvchilarning aqliy faoliyatini rivojlantirish bilan bog‘liq holda muammoli vaziyatlar 
yaratish, mashg‘ulotlarga maqsadli yondashuv, o‘quvchilarning qobiliyati, qiziqishi, xohish va istaklarini hisobga 
olish, axloqiy-estetik hissiyotini tarbiyalash, bilimlar tizimini, malaka va ko‘nikmalarini faoliyatning turli shakl va 
metodlarini egallab olishga yo‘naltiriladi.

XULOSA VA TAKLIFLAR
Tadqiqot natijalari shuni ko‘rsatadiki, muammoli ta’lim texnologiyalaridan foydalanish boshlang‘ich sinf 

o‘quvchilarining ijodiy qobiliyatlarini rivojlantirishda samarali pedagogik vosita hisoblanadi. Muammoli vaziyatlar, 
savollar va topshiriqlar orqali o‘quvchilarning mustaqil fikrlashi, tahlil qilish qobiliyati, ijodiy yondashuvi hamda 
bilishga bo‘lgan qiziqishi sezilarli darajada ortadi. Ayniqsa, ta’lim jarayonida o‘quvchilarni faol ishtirokchi sifa-
tida jalb etish, ularning individual xususiyatlarini hisobga olish hamda muammoli topshiriqlarni tizimli ravishda 
qo‘llash yuqori natijadorlikni ta’minlaydi.

Shuningdek, muammoli ta’lim o‘quvchilarda nafaqat nazariy bilimlarni o‘zlashtirish, balki ularni amaliy 
faoliyatda qo‘llash ko‘nikmalarini ham rivojlantiradi. Bu esa zamonaviy ta’lim tizimining asosiy talablaridan biri 
bo‘lgan kompetensiyaviy yondashuvni samarali amalga oshirishga xizmat qiladi.

Mazkur tadqiqot asosida quyidagi takliflar ilgari suriladi:

•	 boshlang‘ich ta’lim jarayonida muammoli ta’lim texnologiyalaridan keng foydalanishni yo‘lga qo‘yish;

•	 dars mashg‘ulotlarida muammoli vaziyatlar yaratishga qaratilgan metodik ishlanmalarni ishlab chiqish va 
amaliyotga joriy etish;

•	 o‘qituvchilarning muammoli ta’limni qo‘llash bo‘yicha kasbiy kompetensiyalarini oshirish;

•	 o‘quvchilarning yosh va individual xususiyatlarini hisobga olgan holda muammoli topshiriqlar tizimini ishlab 
chiqish;

•	 ta’lim jarayonida innovatsion pedagogik texnologiyalarni muammoli ta’lim bilan integratsiya qilish orqali 
ijodiy fikrlashni rivojlantirish.

Xulosa qilib aytganda, muammoli ta’lim boshlang‘ich sinf o‘quvchilarining ijodiy kompetensiyalarini rivojlan-
tirishda muhim omil bo‘lib, uni ta’lim jarayoniga tizimli va maqsadli joriy etish zarur.

Foydalanilgan adabiyotlar ro‘yxati:
1.	 O‘zbekiston Respublikasining Kadrlar tayyorlash milliy dasturi. Barkamol avlod – O‘zbekiston taraqqiyotining poy-

devori. – Toshkent: “Sharq”, 1998. – 12-bet.
2.	 X. Ibragimov, Sh. Abdullayeva. Pedagogika. – Toshkent: “Fan”, 2004. – 22–28-b.
3.	 Shermatov M. Muammoli ta’lim imkoniyatlari. Maktabda o‘zbek, rus tillari va adabiyoti. – 1991. – № 3. – B. 23–24.
4.	 Munavvarov A. Pedagogika. – Toshkent: O‘qituvchi, 1997.
5.	 Abdullayeva Sh. A. Boshlang‘ich ta’lim pedagogikasi. – Toshkent: O‘qituvchi, 2020. – 112–118-betlar.
6.	 Karimova V. M. Psixologiya (o‘quv qo‘llanma). – Toshkent: A. Qodiriy nomidagi xalq merosi nashriyoti, 2002.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

